Հ Ի Մ Ն Ա Վ Ո Ր ՈՒ Մ

«Հայաստանի Հանրապետության կառավարության 2015 թվականի հուլիսի 30-ի N 835-Ա որոշման մեջ փոփոխություն կատարելու մասին»                    ՀՀ կառավարության որոշման  նախագծի ընդունման

          Անհրաժեշտությունը 
«Հայաստանի Հանրապետության կառավարության 2015 թվականի հուլիսի 30-ի  N 835-Ա որոշման մեջ փոփոխություն կատարելու մասին»   ՀՀ կառավարության որոշման  նախագծի ընդունման  անհրաժեշտությունը պայմանավորված է    ԱՄՆ Կառավարության ֆինանսավորմամբ  <<2015թ. Հայաստանի ժողովրդագրության և առողջության հարցերի հետազոտություն>>  ծրագրի  գծով առաջացած  ֆինանսական  միջոցների  մնացորդի օգտագործմամբ:
         Ընթացիկ իրավիճակը և խնդիրները
Սույն որոշման նախագծի ընդունման անհրաժեշտությունը պայմանավորված է  այն հանգամանքով, որ Առողջապահական և սոցիալական ծառայությունների արդյունավետության բարելավման շուրջ ԱՄՆ Կառավարության և ՀՀ կառավարության միջև ստորագրված AAG-111-G-10-002 Համաձայնագրի շրջանակում Ամերիկայի Միացյալ Նահանգների  միջազգային զարգացման գործակալության (ԱՄՆ ՄԶԳ) և ՀՀ ազգային վիճակագրական ծառայության (ՀՀ ԱՎԾ) միջև 19.06.2015թ.-ին կնքվել է իրականացման <<նամակ>> (այսուհետ` Համաձայնագիր), որի համաձայն  նախատեսվում է 2015թ.-ի հունիսի 15-ից մինչև 2017 թվականի հունիսի 14-ն ընկած ժամանակահատվածում իրականացնել <<2015թ. Հայաստանի ժողովրդագրության և առողջության հարցերի հետազոտություն>> ծրագրի(այսուհետ` Ծրագիր) ընտրանքային միանվագ հետազոտություն (ՀԺԱՀ-2015): Համաձայն Համաձայնագրի, 2015-2017թթ.-ի համար նախատեսված է ՀՀ ԱՎԾ-ին տրամադրել 466,428,470 ՀՀ դրամ, որոնց փոխանցումները կատարվելու են վեց փուլով:

2015-2017թթ. իրականացվել են հետազոտության մինչդաշտային (հարցաթերթերի,  դրանց լրացման ձեռնարկի մշակման, ընտրանքի ձևավորման, հետազոտական անձնակազմի ուսուցման), դաշտային (ՀՀ ողջ տարածքում տեղեկատվության հավաքագրման, որակի հսկիչների ստուգայցերի)  և  հետդաշտային   (հավաքագրված տվյալների տրամաբանական ստուգման,  ծածկագրման, մուտքագրման, ստուգաճշտման, տվյալների բազայի ձևավորման և այլ) աշխատանքներ: Ծրագիրն ավարտվեց հետազոտության վերջնական և հիմնական զեկույցի արդյունքների պատրաստմամբ և  հրապարակմամբ:
Ծրագրի գծով  ՀՀ ԱՎԾ    արտաբյուջետային  հաշվի  (900013000253)  մնացորդն առ  12.12.2017թ.  դրությամբ կազմում  է 14,060,774 դրամ: Մնացորդի առաջացումը պայմանավորված է այն հանգամանքով, որ  Ծրագրի շրջանակում անհրաժեշտ ապրանքների, աշխատանքների և ծառայությունների գնումն իրականացվել է մրցույթային եղանակով ՀՀ պետական գնումների  օրենսդրությանը համապատասխան, ինչի շնորհիվ էլ ձեռքբերումները կատարվել են  ավելի ցածր գներով, քան պլանավորվել էր նախապես  Ծրագրի բյուջեն կազմելիս: Միաժամանակ, հարկ է նշել, որ Ծրագրի իրականացման  ընթացքում իրավիճակային լուծումների արդյունքում ընտրվել են աշխատանքի կազմակերպման առավել արդյունավետ  մեխանիզմներ, որոնք նույնպես հանգեցրին որոշակի տնտեսումների: Համաձայն  Համաձայնագրի (պատճենը  ՀՀ ԱՎԾ  26.06.15թ. թիվ 7-2-22-902 գրությամբ ներկայացվել է ՀՀ ՖՆ) <<Դ.ֆինանսավորման մեխանիզմները>>  բաժնի   ԱՄՆ  ՄԶԳ կողմից ֆինանսական  միջոցները տրամադրվում են յուրաքանչյուր  արդյունքի  հաջող իրականացման, այլ ոչ թե ծախսերի  փոխհատուցման  համար, որից հետևում է, որ ծրագրի շրջանակում չօգտագործված ֆինանսական միջոցների հետագա տնօրինողը հանդիսանում է ՀՀ ԱՎԾ-ն: Միաժամանակ, հարկ է նշել, որ  վերոնշյալի  հավաստումը ստացվել է նաև ԱՄՆ  ՄԶԳ առաքելության  տնօրեն  Ծրագրի գլխավոր խորհրդատու և համակարգող տիկին Սառա Էլդերի գրությամբ :  

Վերոգրյալով պայմանավորված, անհրաժեշտություն է առաջացել                      ՀՀ կառավարության 30.07.2015թ. N 835-Ա որոշմամբ ՀՀ ֆինանսների նախարարության  գանձապետական ստորաբաժանումում բացված արտաբյուջետային հաշվի (900013000253)  գործողության ժամկետը 2017թ. դեկտեմբերի  31-ից երկարաձգել մինչև 2019  թվականի   դեկտեմբերի 31-ը:
       Ակնկալվող արդյունքը
Իրավական ակտի ընդունման արդյունքում հնարավոր կլինի արտաբյուջետային հաշվին առկա դրամական միջոցներն օգտագործել  ՀՀ ԱՎԾ  բնականոն աշխատանքների համար անհրաժեշտ  միջոցառումների, մասնավորապես,                  2018-2022թթ.-ին անցկացվող  մարդահամարի  նախապատրաստման և անցկացման աշխատանքների  աջակցման  նպատակով: 

ՀՀ ազգային վիճակագրական                                 

        ծառայության նախագահ                                Ստեփան Մնացականյան                    

                                               Տ Ե Ղ Ե Կ Ա Ն Ք
«Հայաստանի Հանրապետության կառավարության 2015 թվականի հուլիսի 30-ի N 835-Ա որոշման մեջ փոփոխություն կատարելու մասին»                    ՀՀ կառավարության որոշման  նախագծի  ընդունման կապակցությամբ իրավական ակտի նախագծմանն ու քննարկմանը հասարակության մասնակցության մասին

«Հայաստանի Հանրապետության կառավարության 2015 թվականի հուլիսի 30-ի  N 835-Ա  որոշման մեջ փոփոխություն կատարելու մասին» ՀՀ կառավարության որոշման նախագծմանն ու քննարկմանը հասարակության  մասնակցության մասին կետը կիրառելի չէ, քանի որ նախագիծը օրենքով տրված լիազորությունների իրականացմանն է վերաբերում: 
Տ Ե Ղ Ե Կ Ա Ն Ք
«Հայաստանի Հանրապետության կառավարության 2015 թվականի հուլիսի 30-ի N 835-Ա որոշման մեջ փոփոխություն կատարելու մասին» ՀՀ կառավարության որոշման նախագծի ընդունման կապակցությամբ այլ նորմատիվ  իրավական ակտերի ընդունման  անհրաժեշտության մասին
«Հայաստանի Հանրապետության կառավարության 2015 թվականի հուլիսի 30-ի  N 835-Ա  որոշման մեջ փոփոխություն կատարելու մասին»  ՀՀ կառավարության որոշման նախագծի ընդունման կապակցությամբ այլ իրավական ակտերի ընդունման  անհրաժեշտություն չկա:
ՀՀ ազգային վիճակագրական                                 

        ծառայության նախագահ                                Ստեփան Մնացականյան                    

